
Sumiiffik & aallartiffik 
Ilinniarneq ingerlanneqassaaq Ilisimatusarfimmi 
campus Ilimmarfik.


Ilinniarneq aallartissaaq: 01 septembari 


Qinnuteqarnissamut killissarititaasoq: 01 marsi


Paasissutissat 
Ilinniartitaaneq pillugu annerusumik 
paasisaqarsinnaavutit uani:


• Nittartagaq: www.uni.gl | e-mail: mail@uni.gl


• Oqarasuaat: (+299) 38 56 00

Ilinnialernissamut 
piumasaqaatit 
Bachelorinngorniarnissamut piumasaqaatit 
ukuupput: 


• Ilinniarnertuunngorniarnerup ukiunik pingasunik 
sivisussuseqartup angusilluni 
naammassisimanissaa agguaqatigiissillugu 
minnerpaamik karakteeri 6 anguneqarsimassaaq 
(GGS-skala naapertorlugu)


• Kalaallit aamma danskit oqaasiini A-
qaffasissutsimi angusisimaneq 


• Tuluit oqaasiini B-qaffasissutsimi angusisimaneq 


Qinnuteqartut allatut tunuliaqutaqartut immikkut 
ittumik naliliiffigineqassapput. 

Oqaasilerineq, 
atuakkialerineq 

tusagassiuutilerinerlu

Suliffissatut periarfissat 
Oqaatsit, Atuakkialerineq aamma Tusagassiuutit 
pillugit kandidatinngoruit sulilersinnaavutit ukunani:


• Ilinniarnertuunngorniarfinni seminarianiluunniit 
ilinniartitsisoq


• Oqaasileriffik


• Pisortaqarfiit


• Atuakkiorfiit kulturikkullu suliaqarfiit


• Radio aamma TV


• Ilinniarfinni qaffasissuni ilinniartitsineq 
ilisimatusarnerlu

Ilinniakkap 
aaqqissugaanera 
Oqaatsit, Atuakkialerineq aamma Tusagassiuutit pillugit 
bachelorinngorniarneq ukiunik pingasunik 
sivisussuseqarpoq, tamatuma kingorna ukiut marluk 
kandidatinngorniartoqarsinnaavoq. Aamma 
ilinniarnertuunngorniarfimmi ilinniartitsisunngorniarneq 
toqqarneqarsinnaavoq Oqaatsit, Atuakkialerineq aamma 
Tusagassiuutit pillugit pingaarnertut fagi ukiunik 3 ½ 
sivisussuseqartoq imaluunniit saniatigut ingerlallugu 
ukiunik 1 ½ sivisussuseqartoq.


Attaveqatigiinnissamut oqaatsit pingaarnertut 
atortussaapput. Tunngaviusumik fagit ilinniassavatit soorlu 
syntaks, morfologi, semantik, fonetik, oqaatsit 
oqaluttuassartaat aamma sumiorpaluutit. Kalaallit oqaasii 
qitiutillugit nalinginnaasumik oqaatsit pillugit teoriit 
ilinniassavatit. Kisianni oqaatsit tassaaginnanngillat 
oqaasilerineq – inuiaqatigiinni oqaatsit atorneqarnerat 
misissussavarput paasisaqarfigalugulu oqaatsit inunnik 
ataqatigiilersitsisarnerat avissaartitsisarnerallu.


Atuakkamit inuit kinaassusaat ataatsimoornerlu 
pilersinneqartarput. Oqaluttuarneq, kalaallit 
atuakkiarisaanerat qangaaniit nalitsinnut, nunat tamalaat 
atuakkiarisaaneri – soorunami aamma atuakkianik 
misissueqqissaarineq aamma atuakkiat teoriivi. 


Inuiaqatigiit sumiiffinni tusagassiuutitigut 
ataatsimoortinneqartarput, kisianni aamma 
nunarsuarmioqatigiinnut tunngasut pillugit 
paasitinneqartarput. Tusagassiuutilerinermi 
attaveqatigiinnerit nittartakkani, kalaallit tusagassiorfiini,: 
radio, tv aamma aviisit paasisaqassaatit – qangaaneersut 
nalitsinnilu – aamma assit isiginnaagassiallu 
nalilersornerinik ilinniartinneqassaatit. 

Ilinniakkap ilisaritinnera 
Kalaallit oqaasii soqutigivigit aamma oqaatsit, 
atuakkialerineq tusagassiuutillu suliffigissallugit 
pilerigisinnaaviuk? 


Oqaatsit, Atuakkialerinerup aamma Tusagassiuutit pillugit 
ilinniakkami nunap kulturikkut immikkuullarissusaanut 
oqaatsit ilusaat pingaarutaallu pillugit ilisimasaqalissaatit.


Oqaatsit, Atuakkialerineq aamma Tusagassiuutit pillugit 
nutaarsiassat, oqallinnerit kulturillu siammartertarneri 
pingaaruteqaqaat. Taamaammat Oqaatsit, Atuakkialerineq 
aamma Tusagassiuutit pillugit ilinniaruit kulturip 
pingaaruteqassusiani ingerlaarneq aqqutigissavat, 
inuiaqatigiinnilu pingaaruteqarnerpaat ilaasa 
maluginiarnissaat ilinniassavat.


Ilinniakkat tassaapput bachelorinngorniarneq (ukiut 3) 
kandidatinngorniarneq (ukiut 2). Kiisalu Oqaatsit, 
Atuakkialerineq aamma Tusagassiuutit pingaarnertut 
ukiuni 3½-ini saniatigulluunniit ilinniakkatut ukiuni 1½-ini 
ilinniagaralugit ilinniarnertuunngorniarfimmi 
ilinniartitsisussatut ilinniartoqarsinnaavoq.


YouTube atuaruk ..


